1 Ioan - Bod yn siŵr


Llythyr Cyntaf Ioan Pennod 2 adnodau 12-17 

Cwestiwn: Sawl tro mae Ioan yn dweud “Dw i’n ysgrifennu atoch chi......”?
Beth yw pwynt ail adrodd “Dw i’n ysgrifennu atoch chi” cymaint o weithiau?
Mae Ioan am i ti wybod:  Fod dy “bechodau..... wedi cael eu maddau                                                  
             oherwydd beth wnaeth Iesu.” (adn 12)

Mae am i ti fod yn siŵr o’r hyn wyt ti’n ei gredu am mai anrheg Duw i ti ydy e.
Wyt ti wedi gweld y frwydr yn y ffilm Narnia wedi i Aslan gael ei ladd? Fel roedd y bobl yn ymladd dros Aslan (sy’n cynrychioli Duw) felly mae Ioan am i ti ymladd yn erbyn Satan.  A “neges Duw” (adn 14) o dy fewn yw’r arf sydd gen ti i ymladd gydag e.  Os wyt ti’n ifanc yn y ffydd - newydd ddod yn Gristion - mae Ioan am dy longyfarch am “dy fod di wedi ennill y frwydr yn erbyn yr Un drwg.”

Mae gan Ioan rywbeth pwysig arall i’w ddweud wrthot ti:
· Mae Ioan am i ti garu Duw yn fwy na dim byd arall. 
Dydy Ioan ddim yn dweud wrthot ti  am droi’n fynach, taflu’r DVD lawr y tŷ bach a dy ffôn lôn allan trwy’r ffenest – ond dydy e ddim eisiau i ddim byd arall fod yn bwysicach yn dy fywyd  na’i ddilyn e.

Darllena Efengyl Ioan 3:16  

“Oedd roedd Duw yn caru’r byd cymaint nes iddo roi ei unig Fab, er mwyn i bwy bynnag sy’n credu ynddo beidio mynd i ddistryw ond cael bywyd tragwyddol.” 

· Mae Duw am i ti fod yn blentyn iddo ac am i ti ei alw’n Dad.  Darllena beth sydd gan Rhufeiniaid 8:15 i’w ddweud am hyn.

Gweddi: Diolch am dy fod yn ein caru fel tad.  Diolch dy fod yn aros yn y frwydr gyda ni.  Helpa i ni ddeall beth yw ystyr dy ddilyn di.  Gofynnwn hyn yn enw Iesu’n unig. Amen.

